
Gaurikrita Shiva Stuti

கௌ³ரீக்ரு’தா ஶிவஸ்துதி:

ரு’தாய தே நமஸ்துப்⁴யம் ஸத்யாய ஸததம் நம: ।
பராய ப்³ரஹ்மணே துப்⁴யம் புருஷாய நமோ நம:॥ 1॥
க்ரு’ஷ்ணபிங்க³லநாம்நே தே நமஸ்துப்⁴யம் நமோ நம: ।
கிஞ்சோர்த்⁴வரேதஸே துப்⁴யம் விரூபாக்ஷாய தே நம:॥ 2॥
விஶ்வரூபாய வை துப்⁴யம் ஶ்ருதிரூபாய தே நம: ।
தி³வ்யலிங்க³ஸ்வரூபாய தி³வ்யஶக்திமதே நம:॥ 3॥
கு³ணத்ரயநிதா³நாய கு³ணாதீதாய தே நம: ।
ப⁴வரோகா³தி³ஸக்தாநாம் புருஷாணாம் தி³வௌகஸாம் ॥ 4॥
ஆஸுராமயபீ⁴தாநாம் விஷ்ணோர்மத³நரோகி³ணாம் ।
சிகித்ஸகாய க்ஷேத்ரேऽஸிந் ப்ராப்தாய ரஜதாசலாத் ॥ 5॥
மூர்திமத்³பி⁴ர்மந்த்ரக³ணைர்மஹத்³பி:⁴ கோடிபி⁴ஸ்ஸதா³ ।
உபாஸ்யாய நமஸ்துப்⁴யம் நிர்கு³ணாய நமோ நம:॥ 6॥
அணிமாத்³யஷ்டஸித்³தீ⁴நாம் த⁴நதா⁴ந்யாதி³ நாயக ।
நிதி⁴தா³நபடோ ஶம்போ⁴ சது:ஷஷ்டிகலாப்ரத³॥ 7॥
க்ரு’பாநிதே⁴ நமஸ்துப்⁴யம் ஜக³த்³ரக்ஷணதீ³க்ஷித ॥ 8.1॥
॥ இதி வைத்³யநாத²ஸ்த²லமாஹாத்ம்யே கௌ³ரீக்ரு’தா ஶிவஸ்துதி:ஸம்பூர்ணா ॥
- ॥ வைத்³யநாத²ஸ்த²லமாஹாத்ம்யம் ।ஷஷ்டோ²ऽத்⁴யாய: । வாவ்ரு’த்தஶ்லோகா:
॥

- .. vaidyanAthasthalamAhAtmyam . ShaShTho.adhyAyaH . vAvRRittashlokAH ..

Notes:

The Śloka-s are renumbered for readers’ convenience.

